
INATSISARTUT

21. maj 2015 UKA 2015/137

Inatsisartut suleriaasianni § 33 naapertorlugu matumuuna Inatsisartut aalajangiiffigisassaattut
siunnersuut imaattoq sagqummiuppara:

Peqatigiiffiit eqquiniaasitsineranni (lottornermi bingornermilu il.il.) akileraarutinik
akiliuteqartarunnaarsillugit eqquiniaasitsinermi akileraarutit pillugit Inatsisartut
inatsisaanni 8 1 imm. 4-p allangortinnegarnissaanut Naalakkersuisut peqqunegarnissaannik
Inatsisartut aalajangiifigisassaattut siunnersuut. Akileraartarunnaarsitsineq
aningaasanoorutinik pinnguarnermi eqqukkanut atuutsinnegassanngilag.

(Inatsisartunut ilaasortag Jens Immanuelsen, Siumut)

Tunngavilersuut:

Matumuuna eqquiniaasitsinermi peqatigiiffiit eqqukkanut akileraartussaatitaanerata
atorunnaarsinneqarnissaat pillugu siunnersuut sagqummiuppara. Siunnersuut peqatigiiffiit
eqquiniaasitsinermi eqqukkat akileraarutaannik eqquiniaasitsinermiluunniit akileraarummik
akiliinermik isumaginnittussaajunnaarsinnissaannik siunertagarpoqg.

Eqquiniaasitsinermi akileraarutit pillugit malittarisassat Inatsisartut inatsisaannik nr. 7, 31. oktober
1987-imeersumi, kingornalu allannguutegartumi aalajangersarneqarput.

Malittarisassat ulluinnarni eqquiniaasitsinertut taasakkatsinnut taamaallaat atuutsinnegarnatik,
taamaattoq aamma eqquiniaassutinut allanut iluatsitsinikkut eqquiffiusartunut atuupput; tassa
assersuutigalugu bingornermi aningaasanoorutinillu pinnguaatini.

Malittarisassani aalajangersakkat nassatarisaannik eqquisoq eqqukkaminik akileraarutinik
akiliisartussaanngilag. Akerlianilli eqqukkat ataasiakkaat 200 kr-imit annertunerusut 15 %-iannik
akileraarutinut akiliisogartartussaavog. Eqquiniaasitsinermik ingerlatsisoq akileraarutinut
akiliisitsinissamut (tassa ilanngaassinissamut) pisussaatitaavoq, akileraarummillu tassannga
akileraartarnermi ogartussaasunut akiliisussaatitaalluni. Tassa aalajangersakkat naapertorlugit
eqquisoq akiliinissamik pisussaaffeqarpoqg, eqquiniaasitsisorlu taamaallaat akileraarutip
akilegarnissaanik akisussaaffiligaalluni. Nalinginnaasumillu aaqgissuisut eqqugassatut taanegartoq
tamakkerlugu eqgquisumut tunniuttarunarpaat, taamaalillunilu taassuma akileraarutaa
namminneerlutik akilertarlugu. Aalajangersakkattaaq pigisat eqqugassaatillugit, soorlu biilit, cykeli
kaffilluunniit poortat, aamma atuuttarput.

Malittarisassanili atortussaanngitsitsinerit aamma imaritinnegarput (8 1, imm. 4), taassumalu
malitsigisaanik aaqgissuisut ukiumut eqquiniaasitsineranni eqqugassat katillugit 5.000 kr-inik
annerutinnagit akileraarusiiffiginegarneq ajorput. Malittarisassanut atuutsitsinnginnermik

aalajangersagaq taanna taamaalilluni pegatigiiffiit eqquiniaasitsinerannut atatillugu — eqqugassat
katillugit annertussusaat apeqqutaatinnagu — eqquiniaasitsinermik akileraarutinut
akiliisussaajunnaarsillugit annertusisinnegassasoq siunnersuutigaara. Siunnersuummut pinnguaatinit
aningaasanoorutinit (en-armede tyveknegtinit assigisaannillu) eqqukkat ilaatinneganngillat.

Ukiuni makkunani peqatigiiffinni suliniarnerit pinaveersaaritsinermut annertuumik
tapertaagataapput. Inuppassuit pisortat suliniuteqarnissaat utaggeqgaanngikkaluarlugu, gasusuillutik
peqatigiiffiit suliniarneranni suliniagataajuarput.

Tamanna timersogatigiiffinni, iminnginnaveersaaqatigiiffinni, meeqganut suliniutegartuni, utogqgaat
peqgatigiiffiini, arnat peqatigiiffiini, innarluutillit peqatigiiffiini kiisalu gimussertartut peqgatigiiffiini
nuannarinegagisuni allanilu pisarpoq, aap peqatiiffippassuit inuit nammineq piumassusertik
atorlugu sunngiffiini sullinnegartuarput.

Isumangali naapertorlugu peqatigiiffinnut aningaasannanniartitsinerit piffissamik
atuiffiusorujussuusarput, soorluttaaq suliniuteqartut ogalisaannegarnissaannik isumagartunga,
taamaammallu peqatigiiffiit eqquiniaasitsinermi akileraarummik akiliisinnegartarunnaarnissaat
siunnersuutigaara, peqgatigiiffippassuimmi piffissarujussuaq atorlugu angalasarnerminnut
aningaasassarsiornernik ingerlatsisarput, taamaalillutillu nukippassuarnik siunertanut allanut
atorneqarsinnaagaluartunut atuisarlutik.

Nunami maani peqatigiiffiit amerlanersaat, assersuutigalugu timersoqatigiiffiit, utoggaat
peqatigiiffii allallu bingortitsinerit, eqquiniaasitsinerit assigisaallu aqqutigalugit
aningaasannanniarnernik ingerlatsisarput, tamattami nunami maani, ingammillu isorliunerusumi
angalanerup ganoq akisutigisinnaasarnera ilisimaaraarput, taamaammallu periarfissaasinnaasut
tamaasa atorlugit, inuit namminneq piumassusertik atorlugu peqatigiiffinnut sullisserusulernissaat
qulakkeerniartariagarparput, tassungalu aamma peqatigiiffiit eqquiniaasitsinermut akileraarutinik
akiliisarunnaarsinnegarnissaat ilaavoq, tamannalu anguniarlugu matumuuna aalajangiiffigisassatut
siunnersuut una sagqummiuppara.

Nunami maani inuit pinaveersaartitsinermik ingerlatsisut sunngiffimminni peqatigiiffinnik
ingerlatsisuunerat ilisimaaraarput, taakkulu suliamik annertuumik minnerunngitsumik
timersogatigiiffinni ingerlatsisuupput, taakkulu meeqganut inuusuttunullu annertuumik
suliniutegartuupput, taamaaliornermikkullu pinaveersaartitsinermik suliniarnermik annertuumik
ingerlatsisuullutik. Suliniutillu taakku siuarsassagutsigit, taamatut suliniarnermik
ogilisaassinissamik aqqutissanut siunnersuutiga ilaasoq isumagarpunga, taamaammallu siunnersuut
Inatsisartunut ogallisiginegartussanngorlugu sagqummiuppara, neriullungalu Inatsisartut
siunnersuummik ilassinnilluarumaartut.

Siunnersuutip aningaasatigut allaffisornikkullu kinguneqaatissai
Siunnersuutip nassatarisaanik Nunatta karsia isertitassanik 3-4 mio. kr.-nik ukiumut
annaasagassasoq ilimagineqgarpog. Naalakkersuisut 8 37 naapertorlugu apeqqummut, 2013-imi

eqquiniaasitsinernit bingortitsinernit il.il., akileraarutinut Nunatta karsianut 3,816 mio. kr.-nik
isertitsissutaasut paasissutissiissutigaat. Aningaasanut taakkununnga aningaasanoorutinit
pinnguaatinit akileraarutit ilaatinneganngillat. 2014-imi aningaasanut inatsit agqutigalugu
isertitassat 3,3 mio. kr-inik annertussuseqartussatut missingerneqgarput. Aningaasallu taakku (ilaat
minnerusut) suliffeqarfinnit, soorlu pisiniarfinnit aviisinillu egquiniaanerit aaggissuuneqartut
aamma ilaapput.

Siunnersuutip nassatarisaanik akileraaruseriffinni eqqukkanik akileraarutit pillugit Inatsisartut
inatsisaat naapertorlugu nalunaarutit akiliutillu suliarinegartarnerannik, taakkulu
nakkutiginegarnerannik annertunngitsumik oqilisaassisogassaag.

Siunnersuutip atortussaatinnegalernerata inatsisissatut siunnersuummik suliagarnissaq
nassatarissavaa. Allaffissornikkut isumalluutit suliamut tassunga immikkoortinnegartussat,
nutserisitsinissat, tusarniaanerit, inatsimmillu misissueqqgissaarnerit ilanngullugit, ukiup affaani
sulinermit nalitunerussanngitsut ilimaginegarpog.

Siunnersuutip aningaasatigut allaffissornikkullu namminersorlutik
inuussutissarsiuteqartunut kinguneqaatissai

Siunnersuut namminersorlutik inuussutissarsiuteqartunut aningaasatigut allaffissornikkulluunniit
kinguneqaategassanngilag.

Siunnersuutip aningaasatigut allaffissornikkullu innuttaasunut kingunegaatissai
Eqquiniaasitsinernit peqgatigiiffinnit ingerlannegartunit akileraartarunnaarnissaq (taamattaarlu
akileraarutinut akiliisarunnaarnissaq) siunnersuutip nassatarissavaa. Manna tikillugu 200 kr.-it
sinnerlugit eqqukkanit 15 %-imik akileraarutegartogartaraluarpoqg.

Mannali tikillugu eqgugassatut nalunaarutiginegartut aaggissuisumit eqquisumut
tunniunneqartarnerat ileqgorinegarsorinarpoqg, taamaalillunilu akileraarutip akilernissaa
aaqqgissuisunit namminernit isumagineqgartarluni. Taamaalilluni siunnersuutip nassatarisaanik
peqatigiiffiit, soorlu bingortitsinernik eqquiniaasitsinernillu ingerlatsisut, taamatut suliagarnerminni
annertunerusumik sinnegartoortalernissaat ilimaginegarsinnaavoqg.

Tamannali peqgatigiiffinnut ukiumut 5.000 kr.-it sinnerlugit eqqugassaqgartitsisunut taamaallaat
atuuppog, mannami tikillugu taamatut ingerlatsisut, eqquiniaasitsinerit ukiumut ingerlannegartut
katillugit 5.000 kr.-it sinnerlugit eqqugassagartitsiviusanngitsut akileraarutegartussaatitaaneq
ajorput.

Akileraarusiisussaajunnaartitaaneq pegatigiiffinnut pinegartunut allaffissornikkut
suliakinnerulernermik nassatagassaaqg. Malittarisassat atuuttut naapertorlugit eqquiniaasitsinermik
ingerlatagartut, eqquiniaasitsinermik ingerlatsinerup kingorna ullut 14-it gaangiutsinnagit
akileraarummik akiliisussaatitaapput. Immersugassag tassunga tunngasoq akileraaruseriffimmit
sananegartog immersornegartussaasarpog. Aningaasanoorutinilli pinnguaatinut tunngatillugu
nalunaarutegarnerit akiliinerillu gaammatit pingasukkaarlugit ingerlannegartarput.

